
Тақриз

ба автореферати диссертатсияи Атоев Муҳаммадиқбол 
Имомудинович дар мавзӯи «Аносири жанрҳои публитсистӣ дар 
рӯзномаи «Бухорои шариф» барои дарёфти дараҷаи илмии 
номзади илми филология аз рӯи ихтисоси 10.01.10. - 
Рӯзноманигорӣ

Автореферати диссертатсияи Атоев Муҳаммадиқбол мавзӯи 
мубрами илми публитсистика буда, ташаккули жанрҳои публитсистиро 
дар рӯзномаи тоҷикии «Бухорои шариф» таҳқиқ намуда, баҳои илмӣ 
додааст.

Дар автореферати диссертатсия масъалаҳои марбути замон, 
равандҳои сиёсию фарҳангӣ, иқтисодию иҷтимоӣ ва адабию геосиёсии 
ибтидои қарни XX мавриди таҳлил қарор гирифта, аз миёни воқеаву 
рӯйдоди замон омилҳои асосии пайдоиши рӯзномаи «Бухорои шариф» 
ҷустуҷӯ гардида, ҳамзамон муассисон, муаллифон, чопи рӯзнома, 
унсурҳои жанрӣ, вижагиҳои сохтории рӯзнома, моҳияти нашрия, 
аносири жанрҳои публитсистӣ, ташаккули қолабҳои эҷоди журналистӣ 
ва дигар вижагиҳои рӯзномаи «Бухорои шариф» таҳқиқ шудааст.

Мавзӯи таҳқиқшуда дар равандҳои босуръати иттилоотии ҷаҳони 
муосир мавзӯи муассир буда, унсурҳои эҷоди публитсистӣ, шинохти 
қолабҳои нигориши рӯзноманигорӣ яке аз асоситарин талабот барои 
ҳар як нигоранда ва умуман эҷодкор мебошад. Диссертатсияи мазкур 
бо таҳқиқоти амиқи илмӣ моро ба таърихи матбуоти тоҷик ва 
ташаккули жанрҳои публитсистии тоҷик ошно месозад.

Автореферат нишон медиҳад, ки диссертатсия аз муқаддима, ду 
боб, хулоса, тавсияҳо, феҳристи адабиёт ва замима иборат мебошад.

Дар муқаддима моҳияти мавзӯъ, ҳадафу вазифаҳо, манбаи 
таҳқиқ, навгониҳои илмӣ, қиммати амалию назариявии диссертатсия 
ва асоситарин масъалаҳои барои дифоъ пешнинэодшуда, муайян 
гардидаанд.

Боби якуми диссертатсия - «Заминаҳои пайдоиши «Бухорои 
шариф» ва вижагиҳои сохтории он» аз се фасл таркиб ёфтааст.

Фасли аввал «Андешаҳо доир ба заминаҳои пайдоиши 
рӯзномаи «Бухорои шариф» ном дошта, мавқеи муҳаққиқони дохилу 
хоригьро доир нашр шудани рӯзнома ва масъалаҳои марбут ба 
таъриху фарҳанг ва равандҳои сиёсии замони Аморати Бухороро, ки 
ба чопи «Бухорои шариф» марбут ҳастанд фаро гирифтааст.



Фасли дуюм - «Таъсиси «Бухорои шариф» ва вижагиҳои 
сохтории он» омодагиҳои нашри рӯзнома, чопи ҷарида, рӯҳияи 
эҷодии нашрия, формат ва саҳифабандии нашрияро муайян 
намудааст.

Фасли сеюми боби якум «Омилҳои аз нашр бозмондани 
рӯзнома»-ро дар бар мегирад. Ҳамчунин, муаллиф моҳият ва 
муҳтавои маводи нашрия, мактаби эҷодии рӯзнома ва таъсири 
навгароии «Бухорои шариф» бар афкори ҷомеаи мадании Аморати 
Бухороро баррасӣ намудааст.

Боби дуюми диссертатсия «Ташаккули жанрҳои публитсистӣ 
дар рӯзномаи «Бухорои шариф» ном дошта, низ аз се фасл таркиб 
ёфтааст.

Фасли якум - «Усули истифодаи жанрҳои хабарӣ дар 
рӯзнома» ном дошта, матни иттилоотии нахустрӯзнома, хабарҳои 
тарҷумавӣ, сарчашмаҳои иттилоотӣ, қолаби муайяни иттилоотӣ 
гирифтани нигоштаҳои муаллифони дохилӣ ва ниҳоятан ташаккули 
жанрҳои хабарӣ аз қабили хабару гузоришро нишон додааст.

Дар фасли дуюми боб - «Раванди шаклгирии жанрҳои таҳлилӣ 
дар рӯзнома» афкори навгароӣ ва мутобиқати он ба қолаби 
нигоришоти таҳлилӣ, махсусан мухбирнома, мақола ва мактуб 
баррасӣ гардида, амиқан ташаккули жанрҳои мақола ва мактуб дар 
рӯзнома муайн шудааст.

Фасли сеюми боби дуюм бошад «Аносири жанрҳои 
публитсистию бадеӣ дар «Бухорои шариф» унвон гирифта, 
ҷараёни зуҳури аносири жанрньои публитсистию бадеиро таҳқиқ 
намудааст. Диссертант унсурҳои ин навъи жанриро бештар дар 
ибораву ташбеҳот, лавҳа, фелетон, тарҷумаи осори адабӣ ва ашъори 
публитсистӣ нишон дода шудааст.

Хулосаи автореферати диссертатсия нишон медиҳад, ки Атоев 
М. аз баррасии мавзуъ ва масъалаҳои таҳқиқӣ ба хулоса ва 
натиҷагириҳои ҷолиби таваҷҷуҳ расида, онҳоро дар 17 банд хулоса ва 
манзури ҷомеа намудааст. Ҳамзамон дар банди тавсияҳо диссертант 
9 тавсия ҷиҳати татбиқи натиҷаҳои илмии диссертатсия манзур 
намудааст, ки барои раванди фаъолияти рӯзноманигорӣ муфид 
мебошанд.

Дар баробари муваффақиятҳои илмӣ, автореферати 
диссертатсия дорои баъзе хатоиҳои имлоӣ ва техникӣ аст, ки арзиши 
илмии диссертатсияро тағйир намедиҳанд.



Дар маҷмуъ, диссертатсияи Атоев М. И. таҳқиқоти илмии 
анҷомёфта аст, ки барои дарёфти дараҷаи илмии номзади илми 
филология аз рӯи ихтисоси 10.01.10. - Рӯзноманигорӣ мувофиқ 
мебошад.

Номзади илми филология,
Раиси Иттифоқи журналистони Тоҷикисто^ 
24.02.2023.

